
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Adroddiad Asesiad ar yr Effaith Debygol ar 
Drefniadau Teithio – ymgynghori ar newid 

dalgylch Ysgol Felinwnda 
 



1. Cyflwyniad 

 
1.1 Polisi Cludiant Cyngor Gwynedd  

 

Mae strategaeth ‘Addysg Gynradd o’r Ansawdd Gorau i Blant Gwynedd’ yn anelu at gyfyngu teithio o’r cartref i’r ysgol 

i daith un ffordd sydd heb fod yn fwy na 30 munud.  

 

Mae Cyngor Gwynedd yn darparu cludiant di-dâl i ddysgwyr cynradd sy’n byw 2 filltir neu fwy o’r ysgol yn eu dalgylch, 

neu’r ysgol agosaf (nid yw’n cynnwys dysgwyr meithrin). Disgwylir i ddysgwyr sy’n derbyn addysg gynradd (ac eithrio 

dysgwyr ag anghenion dysgu ychwanegol neu anableddau), gerdded 2 fillfir i gwrdd ag unrhyw gludiant a ddarperir 

gan Gyngor Gwynedd ar hyd y llwybr byrraf.  Y llwybr byrraf sydd ar gael yw’r un nad yw’r Cyngor yn ei ystyried yn 

arbennig o beryglus, ar ôl asesu’r llwybrau eraill y gellid eu defnyddio, a byddai’r llwybrau hyn yn cael eu hasesu yn 

unol â pholisi cludiant Cyngor Gwynedd. Mae’r polisi cludiant i’w weld yn y llawlyfr i rieni. 

 

1.2 Cyd-destun Dalgylch Felinwnda 

 
Ar 7 Tachwedd 2023, penderfynodd Cabinet Cyngor Gwynedd gymeradwyo’n derfynol y cynnig i gau Ysgol Felinwnda 

ar 31 Rhagfyr 2023, a’r dysgwyr presennol i drosglwyddo i ysgol amgen cyfagos, sef Ysgol Llandwrog neu Ysgol 

Bontnewydd, yn unol â dewis rhieni, o 1 Ionawr 2024.  Yn ogystal, cymeradwywyd trefniadau cludiant ar gyfer y cyfnod 

trosiannol yn unig, fyddai’n cynnig cludiant am ddim i’r dysgwyr rheiny a oedd wedi cofrestru yn Ysgol Felinwnda ar y 

pryd, ac yn byw yn nalgylch Ysgol Felinwnda, i Ysgol Llandwrog neu Ysgol Bontnewydd, am weddill cyfnod y dysgwr yn 

un o’r ysgolion rheiny, yn unol â pholisi cludiant Cyngor Gwynedd. Yn olaf, cefnogwyd argymhelliad i gynnal 

ymgynghoriad ar ddyfodol dalgylch presennol Ysgol Felinwnda er mwyn cytuno pa ysgol, neu ysgolion fydd yn 

gwasanaethu fel ysgol dalgylch i blant dalgylch presennol Ysgol Felinwnda i’r dyfodol. 

 
Mae dalgylch Felinwnda wedi ei lleoli ger pentref Saron a Dinas ar gyrion Caernarfon, ac yn gwasanaethu’r pentrefi 
a’r ardal gyfagos. Mae’r dalgylch wedi ei lleoli 3.9 milltir o Gaernarfon. Yn ôl Cyfrifiad 2021 mae 1,421 o bobl yn byw 
yn ward Llanwnda. 
 
Mae dalgylch Ysgol Felinwnda wedi ei lleoli rhwng dalgylch 2 ysgol gyfagos, sef dalgylch Ysgol Llandwrog a dalgylch 
Ysgol Bontnewydd, sydd fel dalgylch Felinwnda, yn rhan o ddalgylch uwchradd Ysgol Syr Hugh Owen.  
 
Yn Medi 2023, roedd 49 o ddysgwyr rhwng 3-11 oed yn byw yn nalgylch Ysgol Felinwnda  gyda 3 o’r dysgwyr rheiny’n 
mynychu Ysgol Felinwnda.  Golyga hynny fod 46 o ddysgwyr y dalgylch (rhwng 3-11 oed) yn mynychu ysgolion all-
dalgylch, gyda 30 ohonynt yn mynychu Ysgol Bontnewydd a 6 yn mynychu Ysgol Llandwrog. 
 
 

2. Yr opsiynau dan sylw:  

 
Mae’r asesiad hwn wedi ei wneud ar 3 opsiwn, sef: 

 

Opsiwn 1 - Trosglwyddo dalgylch Felinwnda yn ei gyfanrwydd i ddalgylch Ysgol Llandwrog  
Opsiwn 2 - Trosglwyddo dalgylch Felinwnda yn ei gyfanrwydd i ddalgylch Ysgol Bontnewydd  
Opsiwn 3 - Rhannu dalgylch Felinwnda yn ôl y tai sydd yn ddaearyddol agosaf i Ysgol Llandwrog ac Ysgol 
Bontnewydd  
 
 
 
 
 
 
 

https://www.gwynedd.llyw.cymru/cy/Trigolion/Dogfennau-trigolion/Ysgolion-a-dysgu---dogfennau/Gwybodaeth-i-Rieni.pdf


  

3. Asesiad o’r effaith ar drefniadau teithio 
 

Opsiwn 1 - Trosglwyddo dalgylch Felinwnda yn ei gyfanrwydd i ddalgylch Ysgol Llandwrog  
 
Yn unol â pholisi cludiant Cyngor Gwynedd, pe gweithredir yr opsiwn yma, byddai’r Awdurdod yn trefnu tacsis neu fws 

mini i gludo dysgwyr o ddalgylch Felinwnda i’r ysgol ddalgylch dynodedig (sef Ysgol Llandwrog yn yr opsiwn yma), ac 

fel nodir yn y polisi hwn, disgwylir i ddysgwyr sy’n derbyn addysg gynradd neu uwchradd (ac eithrio dysgwyr ag 

anghenion dysgu ychwanegol neu anableddau), gerdded hyd at 2 fillfir i gwrdd ag unrhyw gludiant a ddarperir gan 

Gyngor Gwynedd ar hyd y llwybr byrraf. Y llwybr byrraf sydd ar gael yw’r un nad yw’r Cyngor yn ei ystyried yn arbennig 

o beryglus, ar ôl asesu’r llwybrau eraill y gellid eu defnyddio, a byddai’r llwybrau hyn yn cael eu hasesu yn unol â pholisi 

cludiant Cyngor Gwynedd. 

Ar sail plant oed cynradd sy’n byw yn nalgylch Felinwnda ar hyn o bryd, pe byddai dalgylch Felinwnda gyfan yn 
trosglwyddo i ddalgylch Llandwrog, yna rhagwelir y byddai angen i’r Awdurdod gynnig cludiant i oddeutu 45 plentyn 
ar gost o oddeutu £85,000 y flwyddyn (1 bws o ardal Dinas/Llanwnda a 1 bws o ardal Saron). 
 
Yn ogystal, nodir fod bws cyhoeddus G6 yn gwasanaethu rhwng Saron a Llandwrog. 
 

Opsiwn 2- Trosglwyddo dalgylch Felinwnda yn ei gyfanrwydd i ddalgylch Ysgol Bontnewydd 
 
Yn unol â pholisi cludiant Cyngor Gwynedd, pe byddai’r opsiwn yma’n cael ei weithredu, byddai’r Awdurdod yn trefnu 

tacsis neu fws mini i gludo dysgwyr o ddalgylch Felinwnda i’r ysgol ddalgylch dynodedig (sef Ysgol Bontnewydd yn yr 

opsiwn yma), ac fel y nodir yn y polisi hwn, disgwylir i ddysgwyr sy’n derbyn addysg gynradd neu uwchradd (ac eithrio 

dysgwyr ag anghenion dysgu ychwanegol neu anableddau), gerdded hyd at 2 fillfir i gwrdd ag unrhyw gludiant a 

ddarperir gan Gyngor Gwynedd ar hyd y llwybr byrraf. Y llwybr byrraf sydd ar gael yw’r un nad yw’r Cyngor yn ei ystyried 

yn arbennig o beryglus, ar ôl asesu’r llwybrau eraill y gellid eu defnyddio, a byddai’r llwybrau hyn yn cael eu hasesu yn 

unol â pholisi cludiant Cyngor Gwynedd. 

Ar sail plant oed cynradd sy’n byw yn nalgylch Felinwnda ar hyn o bryd, pe byddai dalgylch Felinwnda gyfan yn 
trosglwyddo i ddalgylch Bontnewydd yna byddai angen cynnig cludiant i oddeutu 18 o blant ar gost o oddeutu 
£45,000 (1 bws o ardal Saron). 
 
Nodir fod nifer o fysus cyhoeddus eisoes yn rhedeg eisoes rhwng pentrefi Llanwnda, Dinas a Bontnewydd (12), yn 
ogystal â rhwng Dinas a Bontnewydd (T2, T22 a G4), ond nid oes yr un o’r bysus yn cynnig cludiant rhwng pentref 
Saron a Bontnewydd. Gweler yr amserlenni trwy ddilyn y lincs isod:  

 12 

 T2 

 T22 

 G4  

 
Mae bws Ysgol Syr Hugh Owen o Glynllifon hefyd yn mynd drwy bentrefi Llanwnda, Dinas a Bontnewydd. Er hynny, nid 

yw’n arferiad i blant cynradd ddefnyddio bysiau ysgolion Uwchradd. 

 
 

 
 

 
 
 

Amserlen bws Ysgol Syr Hugh Owen 

https://diogel.gwynedd.llyw.cymru/GwasanaethauGwe/FfeiliauSystemau.Allanol/AmserlenBws/Ffeil?iaith=en&llwybr=%5BG06%5D-%5BCaernarfon_-_Dinas_Dinlle%5D-%5BCaernarfon_-_Dinas_Dinlle%5D%2Epdf
https://diogel.gwynedd.llyw.cymru/GwasanaethauGwe/FfeiliauSystemau.Allanol/AmserlenBws/Ffeil?iaith=en&llwybr=%5B12%5D-%5BPwllheli_-_Trefor_-_Caernarfon%5D-%5BPwllheli_-_Trefor_-_Caernarfon%5D%2Epdf
https://diogel.gwynedd.llyw.cymru/GwasanaethauGwe/FfeiliauSystemau.Allanol/AmserlenBws/Ffeil?iaith=en&llwybr=%5BT02%5D-%5BAberystwyth_-_Dolgellau_-_Porthmadog_-_Bangor%5D-%5BAberystwyth_-_Dolgellau_-_Porthmadog_-_Bangor%5D%2Epdf
https://diogel.gwynedd.llyw.cymru/GwasanaethauGwe/FfeiliauSystemau.Allanol/AmserlenBws/Ffeil?iaith=en&llwybr=%5BT22%5D-%5BBlaenau_Ffestiniog_-_Caernarfon_via_Porthmadog%5D-%5BBlaenau_Ffestiniog_-_Caernarfon_via_Porthmadog%5D%2Epdf
https://diogel.gwynedd.llyw.cymru/GwasanaethauGwe/FfeiliauSystemau.Allanol/AmserlenBws/Ffeil?iaith=en&llwybr=%5BG04%5D-%5BCaernarfon_-_Nantlle_via_Penygroes%5D-%5BCaernarfon_-_Nantlle_via_Penygroes%5D%2Epdf


Opsiwn 3 - Rhannu dalgylch Felinwnda yn ôl y tai sydd yn ddaearyddol agosaf i Ysgol Llandwrog ac Ysgol 
Bontnewydd. 
 
Yn unol â pholisi cludiant Cyngor Gwynedd, pe byddai’r opsiwn yma’n cael ei weithredu, byddai’r Awdurdod yn trefnu 

tacsis neu fws mini i gludo rhai o’r dysgwyr o ddalgylch Felinwnda i ysgolion y dalgylchoedd dynodedig (sef Ysgol 

Llandwrog ac Ysgol Bontnewydd), ac fel y nodir yn y polisi hwn, disgwylir i ddysgwyr sy’n derbyn addysg gynradd neu 

uwchradd (ac eithrio dysgwyr ag anghenion dysgu ychwanegol neu anableddau), gerdded hyd at 2 fillfir i gwrdd ag 

unrhyw gludiant a ddarperir gan Gyngor Gwynedd ar hyd y llwybr byrraf. Y llwybr byrraf sydd ar gael yw’r un nad yw’r 

Cyngor yn ei ystyried yn arbennig o beryglus, ar ôl asesu’r llwybrau eraill y gellid eu defnyddio, a byddai’r llwybrau hyn 

yn cael eu hasesu yn unol â pholisi cludiant Cyngor Gwynedd. 

Ar sail plant oed cynradd sy’n byw yn nalgylch Felinwnda ar hyn o bryd, pe byddai rhannu dalgylch Felinwnda yn ôl y 
tai sydd yn ddaearyddol agosaf i Ysgol Llandwrog ac Ysgol Bontnewydd, byddai angen cynnig cludiant i oddeutu 18 o 
blant i Ysgol Bontnewydd a 28 i Ysgol Llandwrog ar gost o oddeutu £85,000 - £125,000 (1 bws o ardal 
Dinas/Llanwnda a 1 neu 2 bws o ardal Saron). 
 
Nodir fod nifer o fysiau cyhoeddus eisoes yn rhedeg rhwng pentrefi Llanwnda, Dinas a Bontnewydd (12), yn ogystal â 
rhwng Dinas a Bontnewydd (T2, T22 a G4) ond nid oes yr un o’r bysiau yn cynnig cludiant rhwng pentref Saron a 
Bontnewydd. Gweler yr amserlenni trwy ddilyn y lincs isod:  

 12 

 T2 

 T22 

 G4  

Yn ogystal, nodir fod bws cyhoeddus G6 yn gwasanaethu rhwng Saron a Llandwrog.  
 
Mae bws Ysgol Syr Hugh Owen o Glynllifon hefyd yn mynd drwy bentrefi Llanwnda, Dinas a Bontnewydd. Er hynny, nid 

yw’n arferol i blant cynradd ddefnyddio bysiau ysgolion uwchradd. 

 
 

 
 
 

 

 

 

 

3. Casgliad 
 
Pe byddai unrhyw un o’r 3 opsiwn uchod yn cael eu gweithredu, yna byddai effaith ar drefniadau teithio i’r plant ac 
i’r Awdurdod. Byddai pob un o’r opsiynau dan sylw yn golygu y byddai angen i’r Awdurdod drefnu tacsis neu fws mini 
i gludo dysgwyr o ddalgylch Felinwnda i’r ysgol ddalgylch amgen dynodedig, yn unol â pholisi cludiant y sir. 
 
O ganlyniad, byddai pob un o’r 3 opsiwn dan sylw yn arwain at gostau cludiant ychwanegol i’r Awdurdod a hynny ar 
gost o oddeutu £45,000 - £125,000 y flwyddyn. Rhagwelir mai opsiwn 3, sef rhannu’r dalgylch rhwng Ysgol 
Llandwrog ac Ysgol Bontnewydd fyddai’r opsiwn fyddai’n arwain at y costau ychwanegol uchaf (£85,000-£125,000 y 
flwyddyn) yn sgil yr angen i gludo oddeutu 28 o blant i Ysgol Llandwrog ac 18 o blant i Ysgol Bontnewydd. Rhagwelir 
mai Opsiwn 2, sef yr opsiwn i drosglwyddo’r dalgylch i ddalgylch Ysgol Bontnewydd fyddai’r opsiwn fyddai’n arwain 
at y costau ychwanegol isaf (£45,000 y flwyddyn), yn sgil yr angen i gludo oddeutu 18 o blant o ddalgylch Felinwnda i 
Ysgol Bontnewydd.  
 

Amserlen bws Ysgol Syr Hugh Owen 

https://diogel.gwynedd.llyw.cymru/GwasanaethauGwe/FfeiliauSystemau.Allanol/AmserlenBws/Ffeil?iaith=en&llwybr=%5B12%5D-%5BPwllheli_-_Trefor_-_Caernarfon%5D-%5BPwllheli_-_Trefor_-_Caernarfon%5D%2Epdf
https://diogel.gwynedd.llyw.cymru/GwasanaethauGwe/FfeiliauSystemau.Allanol/AmserlenBws/Ffeil?iaith=en&llwybr=%5BT02%5D-%5BAberystwyth_-_Dolgellau_-_Porthmadog_-_Bangor%5D-%5BAberystwyth_-_Dolgellau_-_Porthmadog_-_Bangor%5D%2Epdf
https://diogel.gwynedd.llyw.cymru/GwasanaethauGwe/FfeiliauSystemau.Allanol/AmserlenBws/Ffeil?iaith=en&llwybr=%5BT22%5D-%5BBlaenau_Ffestiniog_-_Caernarfon_via_Porthmadog%5D-%5BBlaenau_Ffestiniog_-_Caernarfon_via_Porthmadog%5D%2Epdf
https://diogel.gwynedd.llyw.cymru/GwasanaethauGwe/FfeiliauSystemau.Allanol/AmserlenBws/Ffeil?iaith=en&llwybr=%5BG04%5D-%5BCaernarfon_-_Nantlle_via_Penygroes%5D-%5BCaernarfon_-_Nantlle_via_Penygroes%5D%2Epdf
https://diogel.gwynedd.llyw.cymru/GwasanaethauGwe/FfeiliauSystemau.Allanol/AmserlenBws/Ffeil?iaith=en&llwybr=%5BG06%5D-%5BCaernarfon_-_Dinas_Dinlle%5D-%5BCaernarfon_-_Dinas_Dinlle%5D%2Epdf

